
				এই পাতাটির মুদ্রণ সংশোধন করা প্রয়োজন। 
Գե: কৃষিতত্ত্ব ।
দ্বারা খনন করিয়া মৃত্তিকা চুৰ্ণং করিবে, এবং তাহা হস্তদ্বারা দাবিয়া সমতল করিয়া তিন চারিটী বীজ রোপণ করিবে। অন্ধুরোদগম হইবার পূর্ব পৰ্যন্ত প্ৰত্যহ সন্ধ্যার সময়ে কিঞ্চিৎ কিঞ্চিৎ জল দেওয়া কৰ্ত্তব্য । তৎপরে স্থানের ও গাছের অবস্থা বিবেচনা করিয়া আবশ্যকমত সময়ে সময়ে জল দিতে হয় । চারা কিছু বড় হইলে আশ্রয়ের জন্য কাটী পুতিয়া দিবে।
তদনন্তর গৃহের চালে উঠাইবার সুযোগ থাকিলে তাহাই করিবে, নতুবা অনুন ষোল হাত দীর্ঘ দশ হাত প্রশস্ত একটা মাচা করিয়া দিয়া তাহাতে গাছ উঠাইয়া দিবার উপায় করিয়া দিবে।
ইহা, সুস্বাদু। তরকারী, হিন্দুদিগের পবিত্ৰ আহাৰ্য্য বস্তু। প্রতিপদ তিথিতে হিন্দুরা ভক্ষণ করে না।
ইহার সুপাক ফল মৃত্তিক স্পর্শ না হয়, এইরূপে যত্নপূর্বক রাখিলে এক বৎসর তদাবস্থাতেই থাকে, তৎপরে দুই তিন বৎসর। পৰ্য্যন্ত রাখিলেও নষ্ট
হয় না ।
গিমি কুষ্মাণ্ড ।
পলিযুক্ত চর ভূমিতে ইহার আবাদ হয়, আটাল ও শক্ত মুক্তিকাতে হয় না । যে স্থানে বালির ভাগ অপেক্ষাকৃত অধিক, সেই স্থান ইহার আবাদের পক্ষে প্রশস্ত। অন্য প্রকার মৃত্তিকাতে আবাদ করিতে ইচ্ছা হইলে, সার ও বালি সমভাগে মিশ্রিত করিয়া তন্দ্বারা গৰ্ত্ত পূরণ করিয়া সেই স্থানে বীজ বপন করিবে । 粤
বিক্রমপুর প্রদেশে ও পদ্মানদীর চরে। ইহার অধিক আবাদ হয়। কাৰ্ত্তিক হইতে আগ্রহায়ণ মাস পৰ্য্যন্ত বীজ বপনের সময় । যে স্থানে ইহা বপন করিবে, উত্তমরূপে দুইবার চাষ করিয়া সে ক্ষেত্র সমতল করিবে । তৎপরে দশ বার হাত অন্তর অন্তর তিন চারিট করিয়া বীজ বপন করিবে । চারা কিছু বড় হইলে যদি ক্ষেত্রে ঘাস ও জঙ্গল হয়, তবে একবার নিড়ান কৰ্ত্তব্য। ক্ষেত্রে জল বদ্ধ হইলে গাছ মরিয়া যায় যে স্থানে জল না উঠে, এমত স্থান বিবেচনা করিয়া আবাদ করিতে হয়। বৃষ্টির জল বদ্ধ

